
''DEMIKIAN itulah harga amal
soleh. Ia merujuk kepada

perbuatan orang berakidah.
Adapun orang tidak berakidah

atau yang rosak akidah,
mereka tidak mungkin

untuk melazimi amal soleh.
Oleh itu, marilah kita

sama-sama menginsafi akan
kepentingan akidah, dan

sekali gus menyedari akan
rahsia amal soleh sebagai

jambatan menuju keredaan Allah
di dunia dan di akhirat.

Maka dengan itu, sentiasalah
kita berawas dari terjebak

kepada penyelewengan akidah.''
- Titah Sempena Majlis

Menyambut Awal Tahun
Hijrah 1439.

''DEMI sesungguhnya,
pada diri Rasulullah

itu ada contoh yang baik,
iaitu bagi orang yang

mengharapkan keredaan
Allah dan kebahagiaan

hari akhirat, serta
banyak berzikir.''

- Firman Allah Subhanahu
Wata'ala dalam

Surah Ahzab, ayat 21.

TAHUN 62 / BILANGAN 125 1439

Oleh : Rohani Haji Abdul Hamid
Foto : Haji Ariffin Mohd. Noor / Morshidi,

Hamzah Mohidin, Mohd. Sahrizal Haji Said,
Azmah Haji Ahad

UNISSA mercu tanda kegemilangan Islam

BANDAR SERI BEGAWAN, Isnin, 16 Oktober. -
Kebawah Duli Yang Maha Mulia Paduka Seri Baginda
Sultan Haji Hassanal Bolkiah Mu'izzaddin Waddaulah
ibni Al-Marhum Sultan Haji Omar 'Ali Saifuddien
Sa'adul Khairi Waddien, Sultan dan Yang Di-Pertuan
Negara Brunei Darussalam, Canselor Universiti Islam
Sultan Sharif Ali (UNISSA) bertitah melahirkan
harapan agar UNISSA terus menyerlah selaku
mercu tanda kegemilangan Islam di negara ini,
sesuai dengan usianya yang semakin matang.

UNISSA pada tahun ini telah meraikan usianya
yang ke-10 tahun. Di sepanjang tempoh tersebut
UNISSA telah meraih banyak pencapaian
sebagaimana dihasratkan.

Baginda bertitah pada Majlis Haflut Takharruj
Ke-7 UNISSA yang berlangsung di Pusat Persidangan
Antarabangsa, Berakas, di sini, Kebawah DYMM
seterusnya bertitah, UNISSA perlu terus berkembang
sejajar dengan perkembangan dan keperluan semasa.

KEBAWAH Duli Yang Maha Mulia Paduka Seri Baginda
Sultan Haji Hassanal Bolkiah Mu'izzaddin Waddaulah ibni
Al-Marhum Sultan Haji Omar 'Ali Saifuddien Sa'adul Khairi
Waddien, Sultan dan Yang Di-Pertuan Negara Brunei
Darussalam, Canselor Universiti Islam Sultan Sharif Ali
(UNISSA) berkenan mengurniakan titah pada Majlis Haflut
Takharruj Ke-7 UNISSA di Pusat Persidangan Antarabangsa,
Berakas. - Foto : Mohd. Sahrizal Haji Said.

UBD duduki tempat ke-105 di Asia

TUNGKU LINK, Selasa, 17
Oktober. - Universiti Brunei
Darussalam (UBD) memecah
ranking Universiti Asia
Quacquarelli Symonds (QS) pada
tahun 2014, yang mana sebelum
ini, UBD adalah universiti yang
tidak termasuk dalam ranking.
Latihan ranking yang kurang
ketat meletakkan UBD dalam
jarak 2,500 hingga 3,500.

Dalam kenyataan terbaharu dari

QS, UBD kini berada di
kedudukan 105 di Asia, meningkat
daripada 123 pada tahun lepas.
Ini menjadikan UBD salah satu
universiti yang paling cepat
meningkat di Asia, dari 171 - 180
pada tahun 2014, 118 pada tahun
2015, pada kedudukan tertinggi
setakat ini di kedudukan 105.
Dengan sejumlah hampir 12,000
universiti di Asia, UBD kini antara
satu peratus tertinggi daripada

universiti di Asia.
UBD menunjukkan prestasi

yang sangat baik dalam beberapa
penunjuk utama pengajaran, UBD
berada pada tempat ke-20 teratas di
Asia dalam lima kategori; ke-20
dalam pelajar antarabangsa, ke-11
dalam fakulti antarabangsa dan
ke-11 dalam nisbah pelajar fakulti.
UBD adalah yang terbaik bagi
program pertukaran antarabangsa,
menduduki ranking pertama
di Asia untuk pelajar masuk dan
keluar.

Siaran Akhbar : Universiti Brunei Darussalam

